சிற்றிலக்கியம்
திருக்கருவை பதிற்றுப்பத்தந்தாதி - 5 வது அலகு
பாடக்குறியீடு: 
தொழுநோயால் அவதிஉற்ற அதிவீரராம பண்டிதர் திருக்கருவை இறைவனிடம் அந்தாதி பாடிய பாங்கு:
திருக்கருவைப் பதிற்றுப்பத்தந்தாதி என்னும்  நூலின் ஆசிரியர் குலசேகரப் பாண்டியன் என அழைக்கப்படும் அதிவீரராம பாண்டியர். கிபி 15-ஆம் நூற்றாண்டில் வாழ்ந்த இவர் தம்முடைய இளம் பருவத்தில் சிற்றின்ப வேட்க்கையின் விளைவால் கொடுமையான தொழுநோய்க்கு ஆளானார்.தமது நோய் குணமடைய திருக்கருவை ஈசன் மீது மூன்று அந்தாதி பாடி தன் நோயை போக்கிக்கொண்டதாக கூறப்படுகிறது .சொல்லும் பொருளும் நிறைந்த இந்நூல் குட்டி திருவாசகம் எனவும் அழைக்கப்படுகிறது .

இறைவன்ஆட்கொண்ட கருணை:
அறிவு வடிவாய் திகழும் இறைவனை  அழகு வடிவாய் எண்ணி ஆயிரமாயிரம் பெயர்களைச் சொல்லி கருவை நாதனே உன்னை போற்றுகின்றேன் அளவில்லாத ஆனந்தத்தில் உருகி கிடந்த நான் இதுவரை அனுபவித்து அறியாத இன்பத்தை தந்தருளினாய் தானாக முன் வந்து என்னை ஆட்கொண்ட என் உயிர் துணையே விருப்பத்தின் காரணமாக தோண்டப்படும் பிறவி எனும் குழியில் விழுந்து வருந்தாமல் வழிய ஆட்கொண்ட கருவைநாதரே !

மன்மதனின் காமக்கணைக்கு மயங்கி பெண்களின் அழகிய கண்களுக்கு மயங்கி கிடந்த என்னை ஒரு பொருளாக கருதி ஆட்கொண்ட அருள் வடிவே தில்லையில் ஆனந்த கூத்தை ஆடிய இறைவா பொய்யான இவ் உடம்பை மெய்யென்று கருதி வீணாக நாட்களை தொலைத்தேன் நான் முக்தி அடைய உன் திருப்பெயரை உச்சரித்துக்கொண்டே பிறவி பெருங்கடலை நீந்த முயல்கிறேன் .

நான் முற்பிறவியில் செய்த பயனாளோ சிறிதும் அறிந்துக்கொள்ள இயலாத மூடன் என கருதி வழிய வந்து ஆட்கொண்டாய் உன்னை இனி நான் இரவும் பகலும் கரும்பு சாற்றின் பாகுபோலவும் கொம்பு தேனின் சுவை போலவும் உன்னை புகழ்ந்து பாடுவேன் கருவை நாதனே என்னை அடிமைக்கொண்ட விதத்தை எண்ணி எண்ணி வியக்கிறேன் .என தம் பாடலில் பாடுகிறார் .

திருக்களா ஈசனிடம் பண்டிதர் வேண்டுவது:

அயனும் அறியும் ஈசனை புகழ்ந்து பாடவும் நாவன்மை மிக்கவர்களும் இந்திர செல்வத்தையும் வேண்டிப்பெறாமல் உன் திருவருளை மட்டுமே வேண்டி நிற்பர் தூண்டப்பட்ட விளக்குபோல் என் மன  இருளை போக்கியவனே பற்று இல்லாத நான் உன்னிடம் ஒரு வேண்டுகோள் வைக்கிறேன்  எப்பிறவி எடுத்தாலும் கொடிய தீமை நிறைந்த நரகத்தில் விழுந்தாலும் உனது திருவடியில் வைத்துக்கொள்ளும் அருளை தரவேண்டும் . அமுத சாகரா உமையம்மைக்கு இடப்பாகம் தந்த விமலனே !நீ என்மீது அன்பு கொண்டு அறிய முடியாத மெய்யறிவை எனக்கு தந்தருளினாய் இதற்கு .முற்பிறவியில் என்ன நல்வினை செய்தேனோ நானறியேன் அடியவர்கள் வேண்டும் வரத்தை அருளுபவனே குறுமுனிக்கு திருமணக்கோலம் காட்டியவனே சூரியனும், சந்திரனும், நிலவும், நீரும், தீயும், காற்றும், ஆகாயமும்,அறிய வேதங்களும் கூறும் ஆன்மாவும் என சொல்லப்பட்ட எட்டு வகை திருவுருவமாகவும் அருவமாகவும் உள்ள உன்னை அறிந்து வணங்குகிறேன் .

அதிவீரராம பண்டிதருக்கு இறைவன் அருளபுரிதல்:

தனது மனமென்னும் கருங்கல்லை கறையவைத்த இறைவா குருவாக உன்னை அறியும் அறிவை அருளிய இறைவா ! தனது குமரன் முருகன் எவரும் வெள்ள முடியாத சூரபத்மனை சாய்த்து வெற்றி கொண்டான் உன் அருளினால் அச்செயல் நடந்தது திருக்கருவை இடமாக கொண்ட பரமனே முப்புரம் எரித்த முதல்வனே கொன்றை மாலைக்கொண்டு  சடா முடியை அலங்கரித்தவனே அன்போடு உன்னை வணங்கும் மனதை தந்தருளினாய் சிவபெருமானின் திருவடியை பற்றியவர்கள் உற்றார் உடைமையினை வேண்ட மாட்டார்கள் அடியேனும் அதுபோல் உன்னை அன்றி வேறொன்றையும் நினையேன் .

முடிவு:
மதம்கொண்ட யானையின் தோலை போர்வையாக கொண்ட ஈசனே ஆதியாகிய சிவபெருமானே சடமாயுள்ள வீணே அழியும் பொருளில்கிடந்து தடுமாறாமல் ஆணவ மலத்தால் மயக்கத்தை தராமல் அடியேனுக்கு உண்டான இம்மை நோயை போக்கி மறுமை உலகிற்கு அழைத்துச்செல்லவேண்டும் திரு களா ஈசனே என்று பாடியுள்ளார் .
